ՀԻՄԱՎՈՐՈՒՄ
ԱԲՈՎՅԱՆ ՀԱՄԱՅՆՔԻ ԱՎԱԳԱՆՈՒ 2018  ԹՎԱԿԱՆԻ ԴԵԿՏԵՄԲԵՐԻ 25-Ի 
N 122-Ն  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ՄԱՍԻՆ ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ
   Որոշման նախագիծը մշակվել է «Տեղական ինքնակառավարման մասին» Հայաստանի Հանրապետության օրենքի 18-րդ հոդվածի 1-ին մասի 5-րդ կետի, «Իրավական ակտերի մասին» Հայաստանի Հանրապետության օրենքի 70-րդ հոդվածի 5-րդ մասի համաձայն։ Նախագիծը մշակելիս  հաշվի է առնվել՝
1. 2019 թվականի մարտի 25-ի «Հայաստանի Հանրապետության 2019 թվականի պետական բյուջեի «Քաղաքացիական կացության ակտերի գրանցման ծառայության գործունեության կազմակերպման բնագավառում պետության կողմից համայնքի ղեկավարներին պատվիրակված լիազորությունների իրականացման ֆինանսավորում» ծրագրով նախատեսված միջոցների շրջանակներում Աբովյանի համայնքի ղեկավարին լիազորությունների պատվիրակման» N 32 պայմանագիրը, ըստ որի բյուջեով հաստատված  5357.0 հազար դրամի դիմաց  հաստատվել է  5396.8 հազար դրամ, տարբերությունը կազմում է 39.8 հազար դրամ, որը ավելացրել ենք եկամտային մասի վարչական բյուջեում։ Բյուջետային տարին ամփոփելու համար անհրաժեշտություն է առաջացել կատարել նաև հոդվածային փոփոխություն «4111» հոդվածից պակասեցրել ենք 134.0 հազար դրամ, «4261» հոդվածին ավելացրել ենք 173.8 հազար դրամ։

   2. 2019 թվականի նոյեմբերի 08-ի  կապիտալ սուբվենցիայի հատկացման N 1460-01 պայմանագրով և հիմք ընդունելով Հայաստանի Հանրապետության կառավարության 2019 թվականի հոկտեմբերի 24-ի թիվ 1460-Ն որոշումը՝ Աբովյան համայնքին հատկացվել է 27 438.0 հազար դրամ սուբվենցիա՝ աղբատար մեքենաների և աղբարկղների ձեռք բերման նպատակով, որը կազմում է գնման պայմանագրի արժեքի 40 տոկոսը։  27 438.0 հազար դրամը ավելացվել է համայնքի բյուջեի եկամուտների «1261» տողին՝ պետական բյուջեից կապիտալ ծախսերի ֆինանսավորման նպատակային հատկացումներ (սուբվենցիաներ), իսկ ծախսային մասում քանի որ այն նախորոք ավելացրել էին, պակասեցրել ենք «Ոչ ֆինանսական ակտիվների իրացում»-ից։

    3. Պետական բյուջեից կապիտալ ծախսերի ֆինանսավորման նպատակային հատկացումներ (սուբվենցիաներ) տողին ավելացրել ենք նաև 50 280.0 հազար դրամ, որը հատկացվել է Հայաստանի Հանրապետության կառավարության 2019 թվականի օգոստոսի 22-ի N 1087-Ն որոշման համաձայն, ծախսային մասում նշված գումարը ավելացրել ենք «Նախադպրոցական կրթություն (Աբովյանի N 3 միջհամայն-քային մանկապարտեզ)»-ի «5113» հոդվածին։

    Քանի որ բյուջեն կրում է նորմատիվ բնույթ, ուստի նրա մեջ կատարվող փոփոխության նախագիծը ևս կրում է նորմատիվ բնույթ։

